Pengisian jawatan bagi Gred 17 dan ke atas di Pentadbiran Negeri Pulau Pinang dilaksanakan sepenuhnya oleh Suruhanjaya Perkhidmatan Awam (SPA) Malaysia. Dalam permohonan pengisian kekosongan jawatan Pentadbiran Negeri, Kerajaan Negeri mengamalkan sikap terbuka dan tidak pernah memfokuskan hanya kepada sesuatu kaum dan menerima calon yang berkelayakan dan memenuhi syarat lantikan serta berjaya dalam proses temu duga yang dihantar oleh pihak SPA. Walau bagaimanapun pihak Kerajaan Negeri sedar bahawa keadaan yang hanya mengandungi komposisi satu kaum adalah tidak sihat dan bersedia menambahkannya tertakluk kepada kelayakan yang ditetapkan. Usaha sedang diambil oleh Y.B. TKM II dan YB. Chow Kon Yeow dalam aspek ini.

Bagi pengisian jawatan Gred 16 dan ke bawah, Pentadbiran ini akan mengeluarkan notis pengiklanan memaklumkan tentang kekosongan jawatan kepada semua Jabatan-Jabatan Negeri, Jabatan-Jabatan Persekutuan, Badan Berkanun Negeri, Badan Berkanun Persekutuan dan Pihak Berkuasa Tempatan. Pentadbiran ini juga akan membuat pengumuman kekosongan melalui portal Kerajaan Negeri iaitu www.penang.gov.my. Semua calon yang layak akan melalui proses Ujian Tapisan seperti Ujian Bertulis, Ujian Kecergasan dan Jasmani Kebangsaan (UKJK), Temu duga dan saringan Ujian Air Kencing. Bagi calon-calon yang lulus sahaja layak dipanggil untuk mengikuti Ujian Tapisan selanjutnya. Kerajaan Negeri juga tidak pernah menetapkan pengambilan hanya dari kaum tertentu sahaja, sebaliknya ianya berasaskan merit bagi calon yang berjaya dalam semua proses Ujian Tapisan.


Bagi pengambilan kakitangan awam oleh Badan Berkanun Negeri dan Pihak Berkuasa Tempatan, langkah-langkah sewajarnya telah diambil bagi menggalakkan lebih ramai Bukan Bumiputera menjadi kakitangan awam. Antara langkah yang diambil, iklan kekosongan jawatan akan diiklankan dalam laman web jabatan masing-masing dan turut diiklankan dalam akhbar-akhbar nasional yang dibenarkan. Di samping itu, proses pengambilan dijalankan  berdasarkan syarat permohonan yang dibuat  mematuhi syarat-syarat kelayakan yang telah ditetapkan dalam Skim Perkhidmatan jawatan tersebut.


Pengambilan kakitangan kontrak bagi membantu melancarkan organisasi dibuat dari masa ke semasa berdasarkan beban tugas yang semakin bertambah dari masa ke semasa atas permintaan daripada jabatan yang memerlukan dan  bergantung kepada peruntukan sedia ada. Jumlah kakitangan kontrak yang terdiri dari kumpulan perjawatan pengurusan & profesional, sokongan 1 dan 2 di semua Jabatan Negeri adalah sebanyak 224 orang. Sila rujuk Lampiran B. 

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

3.
Senaraikan status-status terkini Projek Tebatan Banjir Sungai Rambai – sistem perparitan dan rumah pam Pakej 3 (Taman Makok) dan Pakej 4 (Taman Desa Damai). Jumlah peruntukan untuk kedua-dua pakej itu dan berapakah kos masing-masing?

Y.A.B. Ketua Menteri:

3.
Pelaksanaan Projek Tebatan Banjir Sungai Rambai – sistem perparitan dan Rumah Pam Pakej 3 (Taman Makok) dan Pakej 4 (Taman Desa Damai) adalah di bawah tanggungjawab dan pelaksanaan oleh pihak Majlis Perbandaran Seberang Perai (MPSP). Kerja-kerja ini dilaksanakan oleh pihak MPSP menggunakan peruntukan Caruman Saliran Negeri yang diuruskan oleh JPS.

MPSP melaksanakan Projek Tebatan Banjir Sungai Rambai dan status projek seperti berikut:

Pakej 3 (Taman Makok) : Pihak MPSP telah pun melantik dua firma perunding iaitu satu dalam bidang Awam & Struktur (C&S) dan satu lagi dalam Mekanikal & Elektrikal (M&E). Prestasi Juruperunding C&S yang dilantik adalah amat mengecewakan. Keadaan tersebut secara langsung akan menjejaskan reka bentuk rumah pam oleh juruperunding M&E.  Sehubungan dengan itu, MPSP akan menamatkan perkhidmatan juruperunding tersebut di mana surat tunjuk sebab untuk tujuan penamatan telah pun dihantar. 


Penamatan akan dibuat selepas MPSP menimbangkan surat tunjuk sebab tersebut daripada pihak Juruperunding. Jumlah peruntukan untuk Pakej 3 ialah RM1,100,000.00 
Pakej 4 (Taman Desa Damai) : MPSP telah melantik kontraktor untuk melaksanakan sistem perparitan dan rumah pam. Sistem perparitan dilaksanakan oleh kontraktor Pembinaan I&R Sdn. Bhd. dengan kos RM1,150,166.40. Tempoh siap kerja adalah selama 25 minggu bermula 1 Oktober 2010 sehingga 24 Mac 2011. Kontraktor untuk rumah pam akan dilantik oleh Lembaga Tawaran (Tender) dan sehingga kini masih di peringkat bantahan. Tempoh bantahan akan berakhir pada 1 November 2010. Jumlah peruntukan untuk Pakej 4 ialah RM8,000,000.00

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

4.
Berapakah kawasan atau lokasi yang telah dibekalkan dengan perkhidmatan WiFi 
percuma di Negeri Pulau Pinang? Adakah perkhidmatan ini menghadapi sebarang 
masalah? Jika ada, apakah langkah-langkah yang akan dijalankan untuk 
mengatasinya?

Y.A.B. Ketua Menteri:

4.
Sejumlah 575 lokasi hotspot WiFi percuma telah disediakan sehingga 27 Oktober 2010 
oleh Syarikat RedTone Telecomunications Sdn. Bhd.


Tiada sebarang masalah besar yang dihadapi kecuali mendapatkan kebenaran dan 
kerjasama pemilik premis untuk memasang peralatan WiFi di lokasi-lokasi yang 
dirancang.  Pemasangan hanya dapat dibuat dengan kebenaran pemilik premis dan 
pihak syarikat akan berusaha mendapatkan premis-premis yang sesuai untuk 
menyediakan perkhidmatan WiFi percuma di sekitar lokasi yang dirancang.

Di samping itu terdapat juga aduan di kalangan pengguna di peringkat awal pelaksanaan 
mengenai masalah akses internet yang kurang memuaskan.  Pada dasarnya masalah 
akses internet ini berpunca daripada aktiviti internet kebanyakan pengguna yang 
menggunakan kemudahan P2P (‘peer to peer’) untuk memuat turun pelbagai format fail 
dan dokumen daripada internet.  Aktiviti P2P ini menggunakan bandwidth internet yang 
tinggi dan secara tidak langsung akan menjejaskan capaian internet di kalangan 
pengguna.  Bagi mengatasi masalah ini, pihak syarikat telah mengambil langkah dengan 
menyekat aktiviti P2P dalam rangkaian Penang Free WiFi.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

5. Berapakah jumlah biasiswa yang telah disediakan oleh Kerajaan Negeri kepada pelajar-pelajar pada tahun 2009 dan 2010? Adakah Kerajaan Negeri akan menambahkan jumlah biasiswa supaya lebih ramai pelajar mendapat manfaat daripada kerajaan?

Y.A.B. Ketua Menteri:

5.
Pemberian biasiswa lebih merupakan tanggungjawab Kerajaan Persekutuan yang memungut pelbagai hasil dan cukai berbanding Kerajaan Negeri. Kemampuan Kerajaan Negeri hanya terhad kepada pemberian pinjaman pendidikan sahaja kepada pelajar-pelajar Institut Pengajian Tinggi 
(IPT) yang merupakan anak Negeri Pulau Pinang. Walau bagaimanapun, sebagai menghargai kecemerlangan pelajar-pelajar IPT yang   mendapat   CGPA  sebanyak  3.67 ke atas, status pinjaman yang diberikan akan ditukar kepada biasiswa.



Selain itu, Kerajaan Negeri juga menyediakan kemudahan bantuan melalui Tabung 
Amanah Biasiswa Kecil Negeri kepada pelajar-pelajar miskin di sekolah-sekolah 
menengah Negeri Pulau Pinang. Perincian maklumat bagi Tahun 2009 dan 2010 
berkaitan pelajar-pelajar miskin sekolah menengah yang menerima biasiswa daripada 
Kerajaan Negeri adalah seperti di jadual.


Sebagai makluman, Kerajaan Negeri juga telah menaikkan kadar jumlah bantuan 
melebihi RM1,540,000.00 bermula pada tahun 2009 berbanding RM600,000.00 pada 
tahun-tahun sebelumnya bagi membantu pelajar-pelajar yang kurang berkemampuan di 
sekolah-sekolah menengah di Negeri Pulau Pinang. 

PELAJAR-PELAJAR SEKOLAH MENENGAH YANG MENERIMA BIASISWA

PADA TAHUN 2009 DAN 2010

	KETERANGAN
	TINGKATAN
	TAHUN

	
	
	2009
	2010

	PELAJAR LAMA

	BILANGAN PELAJAR & JUMLAH BAYARAN
	1 - 3
	743 

(RM356,640.00)
	622

(RM298,560.00)

	
	4 – 5
	678

(RM488,160.00)
	1066

(RM767,520.00)

	JUMLAH BESAR (RM)
	
	RM844,800.00
	RM1,066,080.00

	PELAJAR BARU

	BILANGAN PELAJAR & JUMLAH BAYARAN
	1 - 3
	851

(RM408,480.00)
	894

(RM429,120.00)

	
	4 – 5
	398

(RM286,560.00)
	218

(RM156,960.00)

	JUMLAH BESAR (RM)
	
	RM695,040.00
	RM586,080.00

	JUMLAH KESELURUHAN (RM)
	RM1,539,840.00
	RM1,652,160.00


Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

6.
Sila nyatakan statistik jumlah dan keluasan lombong pasir dan kuari pasir yang beroperasi di Negeri Pulau Pinang. Sila nyatakan juga jumlah aduan kecurian atau perlombongan pasir haram dengan pecahan mengikut daerah. Apa tindakan penguatkuasaan yang telah kerajaan lakukan?

Y.A.B. Ketua Menteri:

6.
(a)
Setakat ini, tiada sebarang kelulusan diberikan kepada lombong pasir dan kuari 
pasir di Negeri Pulau Pinang.  Walau bagaimanapun, terdapat satu permohonan 
di daerah Seberang Perai Selatan iaitu permohonan daripada Foon Cent Sdn. 
Bhd. yang masih dalam pertimbangan Pihak Berkuasa Negeri.

(b)
Jumlah aduan kecurian atau perlombongan pasir haram adalah seperti berikut:-

	Daerah   
	Lot

	Daerah Timur Laut
	Tiada

	Daerah Barat Daya
	PT 7 (lot lama 503) Mukim E,  

Politeknik Balik Pulau

	Seberang Perai Utara
	Tiada

	Seberang Perai Tengah
	Tiada

	Seberang Perai Selatan
	Tiada



(c)
Tindakan penguatkuasaan yang telah kerajaan lakukan adalah seperti berikut:-


(i)
menampal notis di bawah Seksyen 426, Kanun Tanah Negara 1965 dan 
memasang papan tanda amaran pencerobohan;

(ii)
selain itu, pemantauan berkala turut dilakukan untuk mengelak kecurian pasir berulang;  dan

(iii)
pengusaha juga akan dinasihatkan supaya memohon permit untuk mengelakkan tindakan penguatkuasaan pada masa akan datang.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

7.
Berapakah peratus sumber tenaga manusia yang berpendidikan universiti di Pulau Pinang bagi tahun 2005-2009? Adakah Kerajaan Negeri mempunyai rancangan untuk menarik minat lebih ramai sumber tenaga manusia berpendidikan tinggi supaya menetap dan berkhidmat di Pulau Pinang? Jika ada, apakah rancangan itu?

Y.A.B. Ketua Menteri:

7.
Peratusan sumber tenaga manusia yang menerima pendidikan tertiari (termasuk universiti) di Pulau Pinang telah menunjukkan peningkatan pada tahun 2009 berbanding tahun 2005 seperti berikut: 22.5% (2005), 22.3% (2006), 23.5% (2007), 25.5% (2008) dan 26.2% (2009).


Kerajaan Negeri sememangnya berhasrat untuk menarik lebih ramai sumber tenaga manusia berpendidikan tinggi supaya berkhidmat dan menetap di Pulau Pinang.  Sebagai batu asas bagi usaha ini, Kerajaan Negeri telah mengambil inisiatif menubuhkan Majlis Sains Negeri Pulau Pinang (Penang Science Council, PSC) yang terdiri daripada lima tonggak (pillars).  Salah satu daripada tonggak tersebut ialah untuk mewujudkan sebuah pusat sains & teknologi yang kelak dikenali sebagai Innoplex dengan mengambil contoh seperti The Tech Museum of Innovation di San Jose. Tidak hanya terhad sebagai galeri yang memaparkan perkembangan Pulau Pinang selama 40 tahun dalam bidang sains & teknologi, Innoplex juga akan berfungsi sebagai pusat inovasi yang menjadi platform untuk mempromosi dan mengkomersialkan hasil inovasi di Pulau Pinang.  Sumber tenaga manusia yang berpendidikan tinggi amat diperlukan bagi merealisasikan hasrat ini untuk melonjakkan ekonomi Pulau Pinang daripada sebuah negeri industri pemasangan dan pembuatan semata-mata kepada sebuah negeri yang maju dengan aktiviti penyelidikan dan pembangunan (R&D).


Pada masa yang sama, Kerajaan Negeri juga giat mempromosi bidang-bidang baru yang berlandaskan aktiviti berteknologi tinggi seperti penyelidikan, reka bentuk dan pembangunan (research, design and development) dan perkhidmatan perkongsian serta penyumberan luar (shared services outsourcing).   Selain itu,  terdapat beberapa industri yang telah dikenal pasti bagi membangunkan ekonomi negeri iaitu industri elektrik & elektronik, light emitting diode (LED), peralatan perubatan, avionik, industri suria (photovoltaic industry), multimedia kreatif, perisian, bioteknologi dan teknologi hijau, industri halal, industri heritage tourism dan industri medical tourism.   Kesemua bidang yang dinyatakan ini mampu membuka ruang yang luas bagi tenaga mahir untuk menceburkan diri dalam bidang baru sekali gus mengembangkan kerjaya mereka.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

8.
Sila senaraikan sungai-sungai yang dikategorikan sebagai sungai yang tercemar di 
Negeri Pulau Pinang.  Apakah langkah-langkah penyelesaian jangka masa pendek serta 
penyelesaian jangka masa panjang yang akan kerajaan 
ambil untuk mengatasi masalah 
ini?

Y.A.B. Ketua Menteri:

8.
Dari Laporan Tahunan Jabatan Alam Sekitar bagi tahun 2009, sungai yang didapati 
berada pada status tercemar adalah Sungai Jejawi (Jawi) di daerah Seberang Perai 
Selatan (SPS).



Langkah-langkah jangka pendek yang diambil oleh Kerajaan Negeri adalah seperti 
berikut:-


(i)
Program  dan  kempen kesedaran di kalangan rakyat tentang kepentingan 
sungai sebagai sumber air;

(a)
Melaksanakan aktiviti-aktiviti pembersihan sungai dan gotong royong bersama Badan-badan Bukan Kerajaan (NGO) dan penduduk setempat; dan

(b)
Menjalankan program seperti River Ranger dan Bio-Indikator bagi memupuk kesedaran di kalangan pelajar.

Manakala, langkah-langkah jangka panjang yang diambil oleh Kerajaan Negeri adalah seperti berikut:-


(i)
Memasang Gross Pollutant Trap (GPT) di outlet yang masuk ke sungai;


(ii)
Penguatkuasaan pemasangan perangkap Food, Oil and Grease (FOG) di setiap restoran dan bengkel;


(iii)
Penguatkuasaan penyambungan saluran kumbahan dari premis yang tidak mempunyai sistem kumbahan ke sistem kumbahan berpusat IWK.


(iv)
Memasang perangkap sampah seperti Floatable Rubbish Trap bagi menyekat sampah dalam sungai dari mengalir ke laut;

(v)
Menjalankan pemantauan berkala ke atas sungai-sungai yang ada 
kecenderungan untuk tercemar; dan

(vi)  
Menjalankan kajian rawatan dan pemulihan sungai untuk Sungai Juru dan 
Sungai Pinang.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

9.
Kerajaan Negeri telah mewajibkan tiga (3) hari dalam seminggu sebagai “no plastic bag day” di pasar raya, adakah kempen ini mencapai objektif yang dihasratkan. Adakah Kerajaan Negeri Pulau Pinang akan mengambil langkah-langkah atau tindakan seterusnya supaya meningkatkan usaha mengurangkan penggunaan beg plastik?

Y.A.B. Ketua Menteri:

9.
Pelancaran kempen 'no plastic bag day' telah dilaksanakan mulai  bulan Julai 2009, iaitu pada awalnya, sasaran kempen ini ialah untuk mendapatkan penyertaan daripada hypermarket sahaja. Oleh kerana kempen ini mendapat sokongan yang memberangsangkan, kempen ini telah diperluaskan kepada pengurusan kompleks membeli belah, mini market, farmasi dan Convenient Store iaitu di 7-Eleven dan Watsons.  Kerajaan Negeri juga telah menambahkan Hari Tanpa Bag Plastik dari sehari ke tiga hari mulai 1 Januari 2010.

Hasil daripada kempen 3 hari dalam seminggu sebagai 'no plastic bag day' Kerajaan Negeri telah berjaya mencapai objektifnya.  Ini terbukti yang Kerajaan Negeri telah berjaya mencapai objektif yang dihasratkan, memandangkan Negeri Pulau Pinang merupakan negeri pertama di Malaysia yang melaksanakan inisiatif ke arah Negeri Hijau  demi memulihara alam sekitar.  Kerajaan Negeri Pulau Pinang boleh berbangga kerana Kerajaan Persekutuan juga turut mengumumkan larangan penggunaan beg plastik pada setiap hari Sabtu di seluruh negara. 


Untuk memastikan kempen ini benar-benar berkesan, Kerajaan Negeri tetap meneruskan usaha ini melalui:

(i)
Membangunkan resources centre di setiap daerah untuk mendedahkan konsep 3R iaitu Recycle, Reuse and Reduce kepada komuniti setempat dan orang awam;

(ii)
Memberi kesedaran kepada orang ramai tentang kepentingan penjagaan alam sekitar;

(iii)
Melaksanakan program-program berkaitan kempen ini di sekolah-sekolah di bawah Program Sekolah Hijau; dan

(iv)
Menggalakkan penglibatan pihak swasta dalam menganjurkan program-program kesedaran terhadap alam sekitar. 

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

10.
Senaraikan usaha-usaha promosi pelancongan yang diadakan sepanjang tahun 2009 dan 2010. Adakah usaha-usaha ini telah mencapai tujuannya untuk menarik lebih ramai pelancong dalam dan luar negeri untuk melawat Pulau Pinang?

Y.A.B. Ketua Menteri:

10.
Kerajaan Negeri telah mengadakan pelbagai program sebagai usaha mempromosi produk pelancongan sepanjang tahun 2009 dan 2010.  Berikut disenaraikan program-program pelancongan yang telah diadakan sepanjang tahun 2009:-




(i)
Pesta Perlumbaan Perahu Naga Antarabangsa ke-29

(ii)
Penang International Food Festival


(iii)
Penang World Music Festival


(iv)
MATTA Fair 

(v)
Majlis Sambutan Ulangtahun George Town sebagai Tapak Warisan Dunia UNESCO


(vi)
Festival Bon Odori


(vii)
Pertandingan Memancing Antarabangsa


(viii)
Kejohanan Tarian Ballroom Antarabangsa


(ix)
Kejohanan Antarabangsa Bowling


(x)
Pesta Bunga 2009


(xi)
Pesta Pulau Pinang 


(xii)
Regatta Antarabangsa mengelilingi Pulau Pinang


(xiii)
KOMTAR Base Jump


(xiv)
International Lantern Festival


(xv)
Penang International Bridge Marathon


(xvi)
Chingay Parade


(vii)
Pesta Seni Silat Nusantara


(xviii)
Kejohanan Basikal Bukit Antarabangsa


(xviv)
Kejohanan Golf Amatur Antarabangsa

(xx)
Kejohanan Jemputan Bola Keranjang Dunia yang ke-15


(xxi)
Auto City Carnival


(xxii)
Merdeka Countdown 2009, Auto City


(xxiii)
Mean Machines, Auto City


(xxiv)
Penang International Lantern Festival; dan


(xxv)
New Year Countdown 2010


Berikut adalah senarai program-program pelancongan yang telah dirancang dan dilaksanakan bagi tahun 2010:-


(i)
Dragon Boat Festival (1st Club Crew Championship for Commonwealth 
Countries)


(ii)
Pertandingan Chingay


(iii)
International Lion Dance Competition


(iv)
Pesta Durian


(v)
Lantern Festival


(vi)
Festival Bon Odori


(vii)
Majlis Sambutan Ulangtahun Kedua George Town sebagai Tapak Warisan Dunia 
UNESCO


(viii)
Pesta Bunga 2010


(viv)
Festival Orkid


(x)
Hungry Ghost Festival


(xi)
Pertandingan Go-kart Go Penang International


(xii)
Pesta Durian & Buah-buahan


(xiii)
International Lion Dance Competition


(xiv)
Persembahan kebudayaan yang diadakan pada setiap hujung minggu di 
Esplanade/Padang Kota Lama; dan


(xv)
Penang International Bridge Marathon


Selain itu, terdapat juga pakej pelancongan yang disediakan dibawah program Tahun Melawat Pulau Pinang dengan kerjasama sektor swasta yang terlibat secara langsung dalam industri pelancongan seperti Malaysia Association of Hotels (MAH). Ini termasuklah pakej Homestay 3 hari 2 malam, pakej durian 3 hari 2 malam, pakej jejak warisan 4 hari 3 malam, pakej jejak alam semula jadi 4 hari 3 malam, pakej makanan Pulau Pinang 4 hari 3 malam dan pakej perpaduan keluarga 4 hari 3 malam.


Selain itu, anak syarikat PDC iaitu Penang Global Tourism Sdn Bhd (PGT) turut mengadakan misi promosi dan pemasaran produk pelancongan dengan menyertai pelbagai pameran dan ekspo di dalam dan luar negara. Antara pameran-pameran yang disertai oleh PGT sepanjang tahun 2009 ialah:-


(i)
MATA Travel Fair di Kuala Lumpur dan MATA Travel IMT-GT di Pulau Pinang

(ii)
Asia Tourism Forum di Singapura  


(iii)
Internationale Tourismus Borse (ITB) di Jerman


(iv)
Manchester Travel Mart, UK


(v)
Arabian Travel Mart, di Dubai


(vi)
European Incentive, Business and Travel Meeting and Exhibition di Geneva


(vii)
17th Asia Pacific Incentives And Meeting Expo (AIME) 2009, di Melbourne, 
Australia


(viii)
Pameran  National Association Of Travel Agencies Singapore (NATAS) di 


Singapura


(ix)
Penyertaan dalam Pertandingan Wau Antarabangsa    di Negara China


(x)
International Cultural Dan Industrial Fair (ICIF) 2009   di Shenzhen, China


(xi)
Domestic Tourism Fair (MDTF) 2009 di Kuala Lumpur 


(xii)
MATTA FAIR 2009 di Kuala Lumpur, Pulau Pinang, Johor dan Melaka



(xiii)
The 5th Strait Tourism Exhibition, Xiamen City, Fujian Province 



(xiv)
PATA TRAVEL MART 2009  di Hangzhou, China

(xv)
The 17th Incentive Travel & Conventions, Meetings Asia (IT&CMA)  &  12th Corporate Travel  World Asia-Pacific (CTW) 2009  di Bangkok, Thailand 


(xvi)
International Travel Fair (ITF) 2009 di Taipei, Taiwan


(xvii)
World Travel Market  di London; dan 


(xviii)
9th Macau Food Festival di Macau 

Pameran-pameran pelancongan yang disertai sepanjang tahun 2010 adalah seperti berikut:

(i)
MATKA 2010 NORDIC TRAVEL FAIR, Helsinki, Finland

(ii)
Arabian Travel Market (ATM) 2010, Dubai 


(iii)
International Cultural Dan Industrial Fair(ICIF) 2010, Shenzhen, China 


(iv)
Shanghai Expo 2010, Shanghai, China

(v)
Misi Jualan (Malaysia Association Of Hotel – India Sales Mission) di Chennai, 
India


(vi)
Guangdong Tourism And Culture Festival 2010 Guangzhou, China


(vii)
The  6th Strait Travel Fair, Xiamen City, Fujian Province

(viii)
The 5th Western China Cultural Industries Expo, Xi’an City, Shaanxi Province, China; dan 


(ix)
The 10th Macau Food Festival, Macau

Usaha-usaha yang telah dan sedang dijalankan oleh Kerajaan Negeri dilihat telah mencapai tujuannya untuk menarik lebih ramai pelancong dari dalam dan luar negeri untuk melawat Pulau Pinang berdasarkan kepada peningkatan jumlah pelancong asing yang berkunjung ke negeri ini. Jumlah kedatangan pelancong asing ke Pulau Pinang pada tahun 2009 adalah sebanyak 2,977,642 orang berbanding 2,811,175 orang pada tahun 2008 iaitu peningkatan sebanyak 5.92%.

Manakala bagi tempoh Januari hingga Jun 2010, seramai 867,250 pelancong asing telah berkunjung ke negeri ini berbanding 660,758 pada tahun 2009. Ini merupakan kenaikan 31.25% bagi tempoh 6 bulan pertama tahun ini.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

11.
Sila nyatakan adakah Kerajaan Negeri mempunyai rancangan untuk menaik taraf Jalan Song Ban Kheng supaya kesesakan lalu lintas dapat diatasi? Jika ada, apakah rancangannya?

Y.A.B. Ketua Menteri:

11.
(a)
Peruntukan projek pelebaran jalan dan menaik taraf jambatan sedia ada di Jalan 
Song Ban Kheng, Daerah Seberang Perai Tengah telah disenaraikan di dalam 
Bajet Pembangunan Tahun 2011.  Projek ini melibatkan kerja-kerja pelebaran 
jalan sedia ada yang kini hanya 2 lorong kepada 4 lorong bermula dari 
Persimpangan Jalan Kebun Sireh sehingga ke Persimpangan Jalan Kota 
Permai. 


(b)
Jabatan Kerja Raya juga telah mensyaratkan agar pihak kontraktor Projek 
Landasan Berkembar Elektrik Di Antara Ipoh dan Padang Besar iaitu MMC-
Gamuda Joint Venture Sdn. Bhd. melebarkan Jalan Song Ban Kheng dari 2 
lorong kepada 4 lorong bermula dari Persimpangan Jalan Kota Permai sehingga 
ke Persimpangan Jalan Berjaya.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

12.
Pekerja asing yang bekerja di Negeri Pulau Pinang telah menyebabkan kebersihan persekitaran dicemari,  tabiat mereka membuang sampah-sarap merata tempat telah menyusahkan kontraktor-kontraktor PBT menjalankan tugas dengan berkesan,  adakah Kerajaan Negeri mempunyai rancangan untuk menangani masalah ini?

Y.A.B. Ketua Menteri:

12.
PBT sedang memantau perkembangan ini di beberapa kawasan yang dikenal pasti termasuk di tempat-tempat kawasan pembangunan yang memerlukan tenaga orang asing.  Teguran secara lisan untuk menjaga dan memelihara kebersihan akan diberikan kepada mereka yang terbabit melalui pihak pengurusan masing-masing.  Sekiranya masalah ini masih berterusan,  kompaun akan dikeluarkan ke atas pemilik premis atau majikan yang dapat dikenal pasti.

 
Inisiatif Cleaner Greener Penang,  rancangan Kerajaan Negeri untuk meningkatkan kebersihan dan kehijauan negeri juga ditujukan kepada majikan supaya usaha ini mendapat kejayaan.  Kerjasama majikan termasuk majikan yang menggaji orang asing dalam menjaga kebersihan premis dan persekitaran ditekankan supaya masalah ini dapat dikurangkan demi kesejahteraan semua.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

13.
Sila jelaskan terdapat berapa ramaikah Orang Kurang Upaya (OKU) yang mempunyai lesen memandu di Negeri Pulau Pinang?

Y.A.B. Ketua Menteri:

13.
Jumlah Orang Kurang Upaya (OKU) yang berdaftar di Pulau Pinang adalah sebanyak 
18,194 dan daripada jumlah tersebut, jumlah OKU yang mempunyai lesen memandu 
ialah seramai 159 orang.

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

14.
Adakah Kerajaan Negeri akan menyerahkan kerja-kerja pelupusan sisa-sisa pepejal kepada E-Idaman? Jika tidak ada, apakah tindakan yang akan Kerajaan Negeri ambil supaya PBT dapat meneruskan kerja-kerja pelupusan sisa-sisa pepejal pada masa akan datang?

Y.A.B. Ketua Menteri:

14.
Kerajaan Negeri belum membuat keputusan sama ada menyerahkan kerja-kerja pelupusan sisa pepejal kepada E-Idaman atau tidak.  Ini kerana Kerajaan Negeri sedang memantau prestasi E-Idaman dalam pengurusan sisa-pepejal di negeri Kedah yang telah bersetuju untuk menerima E-Idaman sebagai concessionaire.  Dalam rundingan dengan Kementerian Perumahan dan Kerajaan Tempatan mengenai hal ini,  Kerajaan Negeri telah menetapkan beberapa syarat untuk dipatuhi oleh bakal concessionaire supaya kepentingan penduduk negeri Pulau Pinang dipelihara.  Ini termasuk performance bond oleh syarikat yang perlu dibayar kepada Kerajaan Negeri supaya prestasi syarikat sentiasa baik dan dapat diterima.  Kerajaan Negeri juga ingin kawalan dalam pengurusan sisa pepejal selepas pengambilan alih agar kepentingan negeri dijaga.  Nilai aset PBT yang bakal diserah juga harus dinilai secara adil.  Pengurusan sisa pepejal menelan perbelanjaan yang besar dalam negeri dan Kerajaan Negeri akan berhati-hati dalam membuat keputusan supaya rakyat tidak dibebankan nanti.


Buat sementara,  PBT sedang menguruskan pengurusan sisa pepejal dengan cara outsource sebahagian operasinya.  Tender untuk memungut sisa pepejal oleh PBT kepada syarikat swasta dibuat untuk tempoh singkat sementara menunggu keputusan oleh Kerajaan Negeri. 

Ahli Kawasan Padang Lalang (Y.B. Tuan Tan Cheong Heng) Bertanya Kepada Y.A.B. Ketua Menteri:

15.
Sila nyatakan jumlah projek skim perumahan yang terbengkalai di Negeri Pulau Pinang pada masa kini? Sila huraikan projek-projek itu dan jumlahnya mengikut daerah. Apakah tindakan yang akan diambil oleh Kerajaan Negeri untuk menangani masalah tersebut?

Y.A.B. Ketua Menteri:

15.
Projek bermasalah yang terdiri daripada Projek Lewat, Sakit dan Terbengkalai mengikut takrifan Kementerian Perumahan dan Kerajaan Tempatan (KPKT) adalah seperti berikut:

(a)
Projek Lewat:

-  
Projek yang mengalami kelewatan di antara 10% sehingga 30% berbanding kemajuan yang sepatutnya.

(b)
Projek Sakit:

-  
Projek yang mengalami kelewatan melebihi 30% berbanding kemajuan yang sepatutnya atau telah tamat Tempoh Perjanjian Jual Beli/projek gagal disiapkan dalam tempoh.

(c)
Projek-Projek yang ditakrifkan sebagai projek-projek terbengkalai yang memenuhi kriteria berikut:

6. Projek yang tidak siap dalam atau luar tempoh  Perjanjian Jual dan Beli dan tiada sebarang aktiviti yang ketara di tapak pembinaan selama
enam (6) bulan secara berterusan; atau

7. Petisyen penggulungan telah didaftarkan di Mahkamah Tinggi di bawah Seksyen 218 Akta Syarikat 1966; atau

8. Syarikat diletakkan di bawah Pegawai Penerima dan Pengurus (Receiver & Manager); atau

9. Pemaju mengakui tidak berupaya secara bertulis kepada Pengawal Perumahan; dan

10. Disahkan projek terbengkalai oleh Menteri Perumahan dan Kerajaan Tempatan di bawah Seksyen 11(1)(c) Akta 118.

Terdapat sebanyak enam (6) projek skim perumahan yang terbengkalai di seluruh negeri Pulau Pinang. Lima (5) daripadanya sedang dipulihkan, iaitu:




(i)
Desa Aman, Daerah Timur Laut

(ii)
Taman Terubong Indah, Daerah Timur Laut

(iii)
Mengkuang Heights, Daerah Seberang Perai Tengah

(iv)
Taman Orkid Indah, Daerah Seberang Perai Utara

(v)
Taman Teluk Air Tawar, Daerah Seberang Perai Utara

Satu (1) projek perumahan yang masih terbengkalai adalah Taman Sri Dahlia, Daerah Timur Laut. Projek ini masih belum dapat dipulihkan kerana pihak pemaju tidak dapat dihubungi dan dipercayai telah melarikan diri ke luar negara. Hasil lawatan mendapati, tiada sebarang kerja pembinaan dilakukan di tapak projek.  Pada masa ini, pihak KPKT sedang mengkaji dari segi perundangan untuk menggulungkan syarikat pemaju tersebut.

Selain itu, terdapat 4 projek yang dikategorikan sebagai projek lewat dan 10 projek dikategorikan sebagai projek sakit. Kerajaan Negeri sentiasa bekerjasama dengan pihak Jabatan Perumahan Negara, Kementerian Perumahan dan Kerajaan Tempatan (KPKT) melalui mesyuarat, perjumpaan dengan para pembeli unit rumah, perjumpaan dengan pemaju dan pelikuidasi serta lawatan ke tapak projek bagi menangani masalah projek terbengkalai. Hasilnya, sebanyak enam (6) masalah projek terbengkalai telah berjaya diselesaikan pada tahun ini, manakala lima (5) projek sedang dipulihkan. 

III.
Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya 
kepada 
Y.A.B. Ketua Menteri:

1.
Semenjak Kerajaan Pakatan Rakyat memerintah, berapa banyakkah kos cetakan risalah-risalah dan lain-lain cetakan serta nyatakan tajuk dan jumlah edaran dan kos bagi setiap cetakan serta kos keseluruhan sehingga 30 September 2010.

Y.A.B. Ketua Menteri:

1.
Jumlah kos risalah dan cetakan yang dikeluarkan oleh Kerajaan Negeri sehingga kini adalah sebanyak RM315,306.40.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri:

2.
Berapa banyakkah dengan menggunakan dana Kerajaan Negeri rumah-rumah kos rendah dan sederhana rendah berjaya didirikan oleh Kerajaan Negeri pada 2009/2010 dan berapa banyakkah bantuan membaiki atau membina rumah baru kepada golongan miskin termasuk pecahan bagi setiap projek yang telah dibina dan jumlah unit siap termasuk lokasinya.

Y.A.B. Ketua Menteri:

2.
Pada tahun 2009/2010, tiada rumah kos rendah/kos sederhana rendah yang dibina menggunakan dana Kerajaan Negeri.   Pada tahun 2009, Kerajaan Negeri telah membelanjakan sebanyak RM769,300.00 bagi 91 buah rumah di bawah Program Pembaikan Rumah Rakyat Termiskin dengan pecahan mengikut daerah seperti di jadual A. 


Pada tahun 2010 pula, Kerajaan Negeri telah memperuntukkan sebanyak RM1.0 juta untuk Program Pembaikan Rumah Rakyat Termiskin. Sehingga bulan Oktober 2010 sebanyak RM862,410.00 telah disalurkan untuk menaik taraf 94 unit rumah di seluruh Negeri Pulau Pinang dengan pecahan mengikut daerah seperti di jadual B.

JADUAL A

Perbelanjaan Program Pembaikan Rumah Rakyat Termiskin Mengikut Daerah 

Bagi Tahun 2009

	Daerah 
	Jumlah Unit Rumah 
	Peruntukan 

	DTL 
	6 
	RM47,300.00 

	DBD 
	25 
	RM200,000.00 

	SPU 
	24 
	RM204,000.00 

	SPT 
	20 
	RM200,000.00 

	SPS 
	16 
	RM118,000.00 

	JUMLAH
	91 
	RM769,300.00 


JADUAL B

Perbelanjaan Program Pembaikan Rumah Rakyat Termiskin Mengikut Daerah 

Sehingga Oktober 2010

	Daerah 
	Jumlah Unit Rumah 
	Peruntukan 
	Status Terkini 

	DTL 
	11 
	RM94,800.00 
	10 unit siap, 1 dalam proses perolehan 

	DBD 
	28 
	RM216,910.00 
	26 unit siap, 2 dalam tempoh bantahan 

	SPU 
	15 
	RM203,400.00 
	siap sepenuhnya 

	SPT 
	21 
	RM147,300.00 
	20 unit siap, 1 dalam pelaksanaan 

	SPS 
	19 
	RM200,000.00 
	siap sepenuhnya 

	JUMLAH 
	94 
	RM862,410.00 
	  


Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri:

3.
Berapa banyakkah pendapatan dan perbelanjaan PBA mengikut tahun mulai tahun 2006 hingga 15 Oktober 2010 dan apakah perancangan 5 tahun PBA mulai 2010 hingga 2014 serta cadangan imbangan perbelanjaan dan lain-lain serta pecahan perbelanjaan untuk tahun 2009/2010.

Y.A.B. Ketua Menteri:

3.
Pendapatan PBAPP yang merupakan keuntungan bersih dari tahun 2006 hingga 2009 adalah seperti berikut :-

	BIL
	TAHUN
	KEUNTUNGAN BERSIH (RM)

	1
	2006
	48 juta

	2
	2007
	44 juta

	3
	2008
	31 juta

	4
	2009
	15 juta


                                      
Setiap tahun PBAPP membelanjakan kesemua daripada pendapatan bersih ini untuk pembangunan infrastuktur bekalan air di Negeri Pulau Pinang.


Maklumat secara terperinci mengenai Laporan dan Penyata Tahunan PBAPP yang diedarkan dan diumumkan secara awam boleh diperolehi di laman web PBAPP iaitu di www.pba.com.my atau di pejabat PBAPP.


PBAPP sebagai anak syarikat (100% owned) kepada PBA Holdings Bhd, syarikat yang disenaraikan di Bursa Saham Kuala Lumpur, tidak boleh melaporkan perancangan kewangan kumpulan masa depan tanpa izin Bursa Malaysia Securities Berhad.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri:

4.
Berapakah peruntukan yang diterima dari Kerajaan Barisan Nasional Persekutuan untuk 
Negeri Pulau Pinang bagi tahun 
2008, 2009, 2010 secara keseluruhan dan pecahan 
untuk  setiap perkara termasuk dari sumber berdasarkan kiraan kepala, pembiayaan 
sambutan dan keraian termasuk Hari Kemerdekaan dan Hari Malaysia dan peruntukan 
untuk prasarana atau tujuan lainnya.

Y.A.B. Ketua Menteri:

4.
Pemberian-pemberian selainnya yang disalurkan oleh Kerajaan Persekutuan adalah sebagai sumber hasil kepada Akaun Hasil Disatukan Kerajaan Negeri yang diguna bersama-sama dengan Hasil Cukai dan Hasil Bukan Cukai yang dikutip untuk membiayai perbelanjaan mengurus dan pembangunan negeri.  Komitmen Kerajaan Negeri kepada projek-projek pembangunan negeri yang diluluskan dalam bajet Pembangunan adalah projek-projek people centric untuk menjamin kesejahteraan rakyat keseluruhannya.  Bagi Projek Bekalan Air dan Perumahan Kos Rendah adalah dibiayai melalui pinjaman Kerajaan Persekutuan kepada Kerajaan Negeri.  Melalui pelaksanaan projek-projek negeri,  rakyat negeri secara langsung atau sebaliknya telah mendapat manfaat daripada pelaksanaan tersebut.


Pemberian mengikut kiraan kepala dan penyelenggaraan jalan raya negeri adalah seperti berikut :

	Jenis Pemberian
	2008(RM)


	2009(RM)


	2010(RM)

(15/10)

	Pemberian Mengikut

Kiraan Kepala
	22,780,106.00
	23,150,128.00
	23,527,920.00



	Pemberian

Penyelenggaraan
Jalan Raya Negeri
	34,160,560.00


	51,369,226.00


	42,807,690.00

	JUMLAH
	56,940,666.00
	74,519,354.00
	66,335,610.00



Tiada peruntukan yang disalurkan oleh Kerajaan Persekutuan kepada Kerajaan Negeri 
untuk membiayai program sambutan dan keraian, termasuk Hari Merdeka dan Malaysia. 
Program-program sambutan dan keraian yang diadakan adalah daripada sumber 
Kerajaan Negeri.

Ahli Kawasan Seberang Jaya (Y.B. Datuk Arif Shah Bin Haji Omar Shah) bertanya kepada Y.A.B. Ketua Menteri:

5.
Tolong nyatakan premis-premis milik Kerajaan Negeri dan agensi Kerajaan Negeri dan milik PBT-PBT dari segi keluasan dan ruang yang disewakan dan yang masih kosong termasuk di KOMTAR / PISA, bangunan milik MPSP, MPPP, PDC, MAINPP dan nilai sewaan bagi setiap premis serta nama penyewa serta setiap lokasi-lokasi yang berkenaan.

Y.A.B. Ketua Menteri:

5.
Senarai premis-premis milikan MPPP yang disewa dan masih kosong sepertimana di Lampiran:



(i)
Lampiran  ‘A’  -  senarai premis-premis MPPP untuk penyewaan awam.


(ii)
Lampiran ‘B’  - senarai  premis-premis  MPPP  untuk perumahan awam.

Ringkasan senarai premis-premis milik PDC dari segi keluasan dan ruang yang disewakan dan yang masih kosong termasuk di KOMTAR dan lain-lain  bangunan  milik PDC dengan nilai sewaan bagi setiap premis serta nama penyewa serta setiap lokasi-lokasi yang berkenaan adalah seperti di Lampiran C.



Senarai premis-premis milikan MPSP yang disewa dan masih kosong adalah seperti di 
lampiran D.



Jumlah premis MAINPP yang disewakan adalah sebanyak 202 unit bagi kediaman dan 
230 unit bagi komersial.  Bilangan unit yang masih kosong bagi kediaman adalah 
sebanyak 1 unit manakala bagi komersial adalah sebanyak 6 unit.  Kadar sewa bagi 
setiap unit adalah mengikut tempat dan keluasan. Sila rujuk lampiran.

